Cerdd ar ddydd dyfodiad Syr Watgyn Williams Wynn o Wynnstay, Bart., yn un ar hugain oed, yr hon a genir ar Susanna.
1.

Y boneddigion penna’ eu ymddygiad, parchedigol raddol roddiad,

Cyffredin Cymru, deulu dilys, beirdd, cantorion, dynion dawnus,

Trwy sir Ddinbych raddwych roddion a Meirion dirion daith,

A’r Fflint un fodde, geirie gwaredd, mewn anrhydedd, weddedd waith,

Seiniwn weithan delyn, tympan, pibelle ac organ gu,

Doed pawb trwy’r gwledydd (’u lleferydd mewn llawenydd, lonydd lu.

2.

Bydd drwy ein eglwysydd gwiwlwydd gole sain clau uchel, sŵn y clyche

Oni byddo’r creigie o gyrre ein goror inni megis yn ymagor;

Trwy Gymru a Lloeger dyma’r amser mae mwynder yn ein mysg,

Blaguryn gwrol uwch ei bobol o ŵr rhinweddol, ddoniol ddysg;

Un ar hugen oed rhywiogedd yn cario amynedd mawr,
Ein pen coronog cawn o yn farchog gwych alluog uwch y llawr.

3.

Sir Watgyn Williams Wynn ar gyhoedd, hynaws iwsiwn yn ein oesoedd,

Pechennog palase murie mawrion, dyn a gerir dan y goron;

Wynystay a phlase a phleser, Staladin dyner daith,

Llangedwyn burlas, Llwydiarth, Branas trwy fawr urddas, wiwras waith;

Llanforda, Glasgoed gloyw osgo, maent dan ei ddwylo’r ddau,

Hir ddedwyddwch i’w hawddgarwch fod mewn pur heddwch yn parhau.

4.

Eglwys-fach a Glan-llyn Tegid sydd dan ei lawnder, mawr ei lendid,

Plas-y-ward a Llysgarthgynan ac amryw blase gole gwiwlan;

Pen eglwysydd, sylfaen crefydd, fel gwinwydd ffrwythydd ffri,

Yn ail drwy ein gwlad i’w dad a’i deidie fe geidw ein breintie yn ole i ni;

Boed yn ddadleuwr mawr ei gryfdwr, boed inni yn swcwr syth,

Boed gras a llwyddiant yn ei feddiant fel s(l neu warant bendant byth.

5.

Aer Sir Watgyn, gwreiddin gradde, a dau Sir William ddinam ddonie,

Hiliogeth Arglwydd Talebolion ac Earl o Desmond yn y Werddon;

Hil Dolben fwynlon o’r Caee Gwynion, gŵr rhadlon ffyddlon ffydd,

Hil Watgyn Cyffin gellir coffa o’r Glasgoed deca’, yn benna’ y bydd;

Hiliogeth bachus Tywysog Powys, gariadus weddus wawr,

Hil Coel Godebog eurog orie, llin Beli a’i radde, modde mawr.

6.

Hil penneth Cymru a theulu Thelwal, gwŷr boneddigion dofion dyfal,

Pen mur uchel, paun mewn ache, pen ar Wynedd, paun aur ene;

O benaethied Caer a Phenbed’, gwŷr oll o adduned dda,

Mae Peniarth Meirion o’r un foneddigion fel blode gwynion heirddion ha’;

Rhiw-goch a Gwedir o’r un goreugwyr, mae’n eglur yma i ni,

Ac Owain Gwynedd fawr ei anrhydedd oedd benneth bonedd ffraethedd ffri.

7.

Cawn i’n amddiffyn, gwnawn ei ddeffol i ni yn seneddwr, rhodiwr rhadol,

Duw drefno i’r Cymry, deulu dilys, efe yn ddeallwr purdda ei ’wyllys;

Ei dad a gawson yn ŵr ffyddlon ( chalon radlon rydd,

Duw ro lwyddiant i’r ail eiddo, trwy ein gwlad a’n bro i’n boddio y bydd; 

Ac ar ei swydde hiroes iddo i swcro a safio ein sir

Gan ddadle yn gyfion dan y goron ymysg y doethion yma ar dir.

8.

Gweddïed pob rhyw Gymro hawddgar, “Tri WWW fo’n byw For ever! ”

Yn ei lysoedd yn dda ei ’lusen, yn fawr ei lawnder drwy dre’ Lunden;

Yn binagl eglur, yn ben y gogledd, a’i anrhydedd ym mhob rhan,

Yn aelod tyner eglwys Loeger, yn trin cyfiawnder, fwynder fan;

Boed ei wrolder drwy ei holl amser yn Lloeger hoywber hen,

Boed ei rinwedde a’i ddiddan ddyddie yng Nghymru ole un modde, Amen.

Ffynhonnell
Llsgr. CM 209, 30
Nodiadau

Yr oedd Watkin Williams Wynn yn fab i Syr Watkin Williams Wynn, gw. Ped 18, ac fe’i ganed yn 1749, yr un flwyddyn ag y bu farw ei dad—achlysur a goffawyd yn y faled ‘Dydi, bechadur bydol, un haeddol, ystyr heddiw’. Yr oedd ei ben blwydd yn un ar hugain yn garreg-filltir bwysig yn hanes y teulu ac yn chwedloniaeth y fro: ‘The Wynnstay family evoked admiration, loyalty and devotion from the tenants, which was particularly expressed when an heir was born or came of age. No event was more eagerly awaited or more spectacular than the coming-of-age in 1770’, gw. T.W. Pritchard, ‘Sir Watkin Williams Wynn, Fourth Baronet (1749–1789)’, Trafodion Cymdeithas Hanes Sir Ddinbych 27 (1978), 5–48. Disgrifir y dathliadau ysblennydd a gostiodd £1621 ar dt. 19–22.

Cerdd ar ddydd dyfodiad Sir Wacin Williams Wynne o Wynnstay Bart Yn un ar hugain oed yr hon a Genir ar Susanna.

1.

Y Boneddigion penna i ymddygiad

Parchedigol raddol roddiad

Cyffredin Cymru deulu dilys

Beirth Cantorion dynion downus

Trwy sir ddymbych radd wych roddion

A meirion dirion daith

Ar Fflint un fodde geirie gwaredd

Mewn anrhydedd weddedd waith 

Seiniwn weithan Telyn Tympan

Pibelle ag organ gu

Doed pawb trwy’r gwledydd au Lleferydd

Mewn Llawenydd lonydd lu

2.

Bydd drwy’n eglwysydd gwiwlwydd goleu

Sain clau uchel swn y clyche

Oni boddio r creigiau o gyrrau’n goror

I ni megis yn ymagor

Trwy Gymru a Lloeger dyma r amser

Mae mwynder yn in mysg

Blagurun gwrol uwch i bobol

O Wr rhinnweddol ddonniol ddysg

Un ar hugain oed rhywiogedd

Yn cario amynedd mawr

In penn coronog cawn o’n Farchog 

Gwych alluog uwch y Llawr

3.

Sir Watcin Williams Wynne a gyhoedd

Hynaws iwsiwn yn yn oesoedd

Pechenog palasau muriau mowrion

Dyn a gerir dan y goron

Wynnystay a phlasau a phleser

Staladin dyner daith

Llangedwyn burlas Llwydiarth branas

Trwy fawr urddas wiwras waith

Llan Vorda Glasgoed gleow osgo

Maent dan i ddwylo’r ddau

Hir ddedwddwch iw howddgarwch

Fod mewn pur heddwch yn parhau

4.

Eglwys Vach a glann Llyn Tegit

Sydd dan i Lownder mawr i lendid

Plas y Ward a Llys Garth Gynan

Ag amryw blasau golau gwiwlan

Penn eglwysydd sylfaen crefydd

Fel gwinwydd ffrwythydd ffri

Yn ail drwy’n gwlad iw dad ai deidie

Fo geidw’n breintiau yn olau ini

Boed yn ddadleuwr mawr i gryfdwr

Boed inni’n swccwr syth

Boed gras a Llwyddiant yn ei feddiant 

Fel sel neu warant bendant byth

5.

Aer Sir Watcin gwreiddin graddau

A dau Sir William ddinam ddoniau

Hiliogaeth Arglwydd Tal Ebolion 

Ag Earl o Desmond yn y werddon

Hil Dolben fwynlon or caye Gwnnion

Gwr rhadlon ffyddlon ffydd

Hil Watcin kyffyn gellir coffa

Or Glasgoed decca yn benna y bydd

Hiliogaeth bachus Tywysog powys

Gariadus weddus wawr

Hil Coel Godebog eurog oriau

Llin beli a’i raddau moddau Mawr

6.

Hil pennaeth Cymru a theulu thelwal

Gwyr bon ddigion dofion dyfal

Pen mur uchel paen mawn achau

Penn ar Wynedd paen aur enau

O bennaethied Caer a phenbed

Gwyr oll o adduned dda

Mae penniarth Meirion or un foneddigion

Fel blodau gwnion heirddion ha

Rhiw Goch a Gwydur or un goreugwyr

Mae’n eglur yma i ni

Ag Owen gwynedd fawr i anrhydedd

Oedd bennaeth bonedd ffraethedd ffri

7.

Cawn in amddiffin gwnawn i ddeffol

Ini yn Seneddwr rhodiwr rhadol

Duw drefno ir Cymru deulu dilys

Efe’n ddeuallwr pur dda i wllys

Ei dad a gowson yn wr ffyddlon 

A chalon radlon rydd

Duw ro lwyddiant ir ail euddo

Trwy’n gwlad an bro in boddio y bydd 

Ag ar i swyddau hir oes iddo

I swccro a safio’n sir

Gan ddadle’n gyfion dan y goron

Ymysg y doethion ynn ar dir

8.

Gweddied pob rhyw Gymro howddgar

Tri WWW fon buw for ever

Yn ei lysoedd yn dda i lusen

Yn fawr i lownder drwy dre Lynden

Yn Binagl eglur yn ben y gogledd

Ai anrhydedd ymhob rhann

Yn aelod tyner eglwys Loeger

Yn trin cyfiawnder fwynder fann

Boed i wrolder drwy i holl amser

Yn Lloeger hoewber hen

Boed i rinnweddau ai ddiddan ddyddiau

Yng Nhymru olau un moddau Amen

H. Jones

Y testun

Copïwyd gan John Morris, Glan-yr-afon. Ymddengys fod y deunydd a oedd o’i flaen yn llaw Huw Jones ei hun.

